
TURLI TIKUV-TRIKOTAJ MASHINALARIDA MAHSULOTLARNI TIKISHGA 

SARFLANADIGAN VAQT ME’YORINI O‘RGANISH 

 

С. Р. Маматкулова 

Farg‘ona politexnika instituti,  “Yengil sanoat buyumlari texnologiyasi” kafedrasi 

tayanch doktoranti 

 

Annotatsiya: Ushbu maqolada yengil sanoat korxonalaridada mavjud bo‘lgan vaqt 

meyorlari va asosiy turgan vazifalar, uskunalar, ishlab chiqarish hajmini ko‘paytirish va 

yangi oqim liniyalarini qurish va ishlab chiqarish samaradorligini oshirish bo‘yicha ish 

ko‘rilgan. 

Abstract: his article deals with time standards and main tasks, equipment, production 

volume increase and construction of new flow lines and production efficiency improvement 

in light industrial enterprises. 

Kalit so‘zlar: trikotaj, nafas olish qobiliyati, gigroskopiklik, issiqlik uzatish, fiziologik 

sharoitlar, funktsional trikotaj matolar, kaput, kamuflyaj. 

Key words: knitwear, breathability, hygroscopicity, heat transfer, physiological 

conditions, functional knitted fabrics, hood, camouflage. 

 

O‘zbekiston davlati mustaqillikka erishishdan oldin (sobiq ittifoq davrida), tikuvchilik 

ishlab chiqarish korxonalarida ishchining razryadi va foydalanayotgan asbob uskunasiga 

qarab, kiyim tikish texnologik jarayoni sarf vaqti me’yori bo‘yicha I.A.Kulikova, 

A.I.Nazarova, Ye.M.Matuzova, T.N.Reut, I.G.Nikitina va V.A.Shishova kabi Rossiyalik olimlar 

ilmiy tadqiqot izlanishlarini olib borganliklari ma’lum. 

Lekin, zamonaviy, kam operatsiyali tikuv mashina va jihozlarini qo‘llab turli 

assortimentlarning tikish texnologik jarayoni sarf vaqti me’yorini aniqlash bo‘yicha ilmiy 

izlanishlar olib borilganligi haqida deyarli ma’lumotlar yo‘q.  

Yuqoridagi dolzarb muammolardan kelib chiqib vazifasiga ko‘ra turli zamonaviy tikuv-

trikotaj mashinalarida mahsulotlarni tikishga sarflanadigan vaqt me’yorini ishlab chiqish 

zarurdir. 

1957 yili tikuvchilik markaziy ilmiy-tadqiqot instituti SNIISHP (Syentralniy nauchno-

issledovatelskiy institut shveynoy promishlennosti) tomonidan “Kattalar ust kiyimini ishlab 

chiqarish va uni kiyish” jarayonidagi ko‘rsatmalar bo‘yicha sarf vaqt me’yori ishlab chiqildi. 

Keyingi yillarda tikuvchilik ishlab chiqarish korxonalari texnik darajasi va 

imkoniyatlaridan kelib chiqqan holda turli xildagi assortimentlar sarf vaqt me’yorini tavsiya 

etildi. 

Quyidagi 1.1-jadvalda 1988 yil ishlab chiqarish jarayonida kiyimni biriktirish bo‘yicha 

mehnat unumdorligini taqqoslash jadvali berilgan [10, 11, 12]. 

1.1-jadval 

Kiyimni biriktirish bo‘yicha mehnat unumdorligini taqqoslash 

1.1-jadvalda erkaklar va ayollar ustki kiyimlarini (qishki va mavsumiy) tikishda 

sarflanadigan umumiy vaqtlar (minutda) 3 va 6 ustunchalarda ko‘rsatilgan. Undan xulosa 

qilish mumkinki, mazkur sarf vaqt me’yori universal ya’ni bitta baxyaqator yurituvchi 1022 

va 2222 klass tikuv mashinasida bajariladigan ishlar uchun ishlab chiqilgan. 

Hozirgi vaqtda tikuvchilik sanoatida kiyimni modellash bosqichida ham qo‘l 

mehnatining salmog‘i katta bo‘lib, bu mehnat unumdorligini o‘sishini sekinlashtiradi. 

Shuning uchun, ishlab chiqarishni mexanizatsiyalashtirish borasida ko‘pgina ishlar amalga 

oshirilmoqda. Bular tezyurar tikuv mashina va yarim avtomatlari, namlab isitib ishlash 

jihozlaridan iborat.  

Hozirgi vaqtda respublikamiz sanoat korxonalari oldida turgan asosiy vazifalardan biri: 

uskunalarni zamonaviylashtirish, yuqori sifatli, chiroyli kiyimlarni ishlab chiqarish hajmini 

ko‘paytirish, tezda moslashuvchi yangi oqim liniyalarini qurish, tikuvchilik tarmog‘ini jadal 

rivojlantirish hisobiga ishlab chiqarish samaradorligini oshirishdan iborat. 

Bu vazifalarni muvaffaqiyatli bajarish uchun korxonalarni qayta qurish, ishlab 

chiqarishni kompleks mexanizatsiyalashtirish va avtomatlashtirish, texnologiyani 

takomillashtirish talab qilinadi.  

Yangi, kam operatsiyali texnologiyalar yaratish tikuvchilik mahsulotlariga ishlov 

berishni takomillashtirishdagi istiqbolli yo‘nalishlardan biri hisoblanadi. 

Kiyim detallariga va uzellarining konstruksiyasida choklarni iloji boricha kamaytirish, 

namlab isitib ishlov berish, uskunalarni vibromaniken singari bir jarayonli turlarida 

materiallarga ularning termoplastik xususiyati hisobiga shakl berish, biriktirish va bezash 

jarayonlarini birlashtirish, yelim materiallardan keng foydalanish va hokazolar ana shunday 

kam operatsiyali texnologiyalarga kiradi.  

Yuqoridagi vazifalarni amalga oshirish bilan bir qatorda zamonaviy tikuv 

mashinalarida vaqt sarfi me’yorini ishlab chiqish tikuvchilik ishlab chiqarish korxonalarining 

oldidagi dolzarb muammolardan biridir. 

Mehnat sarf vaqti me’yori-bu ishlab chiqarilayotgan mahsulotning normasi (me’yori) 

yoki tikish jarayonidagi har bir operatsiyaga ketadigan vaqt sarf normasini nazariy 

asoslashdan iborat. 

Bitta mahsulotni ishlab chiqarish vaqt me’yoriga quyidagilar kiradi:  

1) Mahsulot ishlab chiqarishdagi texnologik jarayon vaqt sarf me’yorini ishlab chiqish; 

2) Mahsulotga ishlov berish usulini tahlil qilish: kiyim shaklini rasional bo‘linishini 

loyihalash, ish joyini  tashkillashtirish va ishlab chiqarish mehnat unumdorligini oshirish; 

3) Tikish jarayonida tajriba olib borishni o‘rganish; 

4) Ishlab chiqarish tajriba sinov natijalarini olish; 

5) Sinov natijalarini ishlab chiqarishga joriy etish; 

6) Sinov natijalari bo‘yicha sarf vaqt me’yorini tahlil qilish.  

Tikuvchilik korxonalarining texnologik jarayonlari mahsulot ishlab chiqarishning 

barcha jarayonlarini o‘z ichiga oladi va mehnat unumdorligini 85-90% ni tashkil qiladi.  

Xulosa: Yuqorida keltirilgan jadvallardan xulosa qilib shuni ta’kidlash joizki, Rossiyalik 

olimlar tomonidan tikish jarayonidagi o‘rtacha sarf vaqt me’yori maishiiy xizmat uyining 

tikuvchi va yakka tartibdagi (uy sharoitida ishlaydigan) chevarlar shuningdek, bichuvchilari 

uchun ishlab chiqilgan bo‘lib, unda qo‘llanilgan tikuv mashina jihozlarining markasi va nomi 

keltirilmagan. Keyingi yillarda tikuvchilik ishlab chiqarish korxonalari texnik darajasi va 

imkoniyatlaridan kelib chiqqan holda turli xildagi assortimentlar sarf vaqt me’yorini tavsiya 

etildi. 

Fan-texnika va ijtimoiy ishlab chikarishdagi o‘zgarishlar, yangilanish davri texnika va 

texnologiyalarni yangi avlodini joriy etish, iqtisodiyotning yangi asosini yaratishdek 

murakkab sharoitda bormoqda. Bunday o‘zgarishlar albatta, soha mutaxassisini bilim 

darajasini keng qamrovli, mukammal ayni paytda aniq mutaxassislikni egallashga qaratilgan 

bo‘lishini taqozo etadi. 

